
Urbanizazio
proiektua falta
dela salatu du
Villabonako
EH Bilduk

Ulako etxebizitzen 
eta Zubimusuren 
inguruan egiten ari diren
obren informaziorik 
ez dutela adierazi dute 
udal taldeko kideek //4

Apiriletik
ekainera,
«mundua
aldatzeko»
zortzi ikastaro

Tolosako Jabetze eskolak
prest ditu «esperientziak,
narrazioak eta jakintzak
partekatzeko» ikastaroak;
izena kultur etxean 
eman daiteke //2

«Tolosaldean
adierazpen bat
lantzen ari gara
ekainaren 5erako»
JONE AMONARRIZ
GURE ESKU DAGO

Debagoiena eta Goierrin
galdeketekin erabakitzeko
fasean sartuko da
dinamika; eskualdearen
«ametsa» olatu 
horretan sartzea da//5

«Askotan pobrezia
egoera azalerazteak 
lotsa ematen digu»
NEKANE BERRIOTXOA ETA ARANTXA CORRALES 
DUINTASUNA ELKARTEA

Duintasuna elkarteak hileroko gutxieneko pentsioa 1.080 eurokoa izatea eskatu du,
Europako Mahai Sozialak bere kalkuluak egin, eta Hego Euskal Herrian bizimodu
duina eramateko gutxienekoa baita; emakumeei eragiten die gehien egoerak  //3

«Zelatundik
Herniorako tartea
eta jaitsiera dira,
bi gakoak»
IÑIGO RUIZ
CD UTSETA-KO KIDEA

Igandean izango da
Larraul-Ernio-Larraul 
15,5 kilometroko mendi
lasterketa; ia dortsal
guztiak banatuta daude //7

Lan eskaintza

Zaintzailea.Tolosan, pertsona bat be-
har dugu umeen zaintza eta etxeko
lanetarako. Beharrezkoa da umeekin
eskarmentua izatea. 619 23 18 97.

IRAGARKI LABURRAK

Zortzi ikastaro eta
hiruhileko bat, gizarte
justuago baterantz
Tolosako Jabetze eskolak prestatu du, jada, apiriletik
ekainera bitarteko egitaraua; kultur etxean eman daiteke
ikastaro eta saio guztietan parte hartzeko izena. 

Itzea Urkizu Arsuaga 

2009. urtean hasi zen, Tolosan,
jabetze kontzeptua garatzen.
Ziur aski, oraindik ere jende as-
koren belarrietara iristeko egon-
go da hitza, edo hitz horren mui-
nak dakarrena; pixkana-pixka-
na, ordea, herrian egonkortzen
ari den eskola da, jabetzearena.
Eta horren erakusle da, beste
behin ere, udaleko Berdintasun
Sailak prestaturiko egitaraua:
zortzi ikastaro antolatu dituzte,
apiriletik ekainera bitarte.
Jabetzea «esperientziak, ja-

kintzak eta narrazioak parteka-
tzea» da, eta baita «gorputzaz
disfrutatzea ere, munduaz du-
gun pertzepzioa aldatzeko eta,
aldi berean, mundua aldatzeko
tresnak eskuratuz», azaldu du

Maite Ruiz de Eguilaz berdinta-
sun zinegotziak.
Eta, azken bost urteotan, gero

eta gehiago izan dira jabetzearen
aldeko apustua egin duten ema-
kume tolosarrak: guztira, 200
pertsona inguruk parte hartu
dute ikastaro eta saioetan, eta
harrera gorantz doala azaldu
dute. 
Horrela, datozen hilabeteota-

rako eskaintzan bi nobedade na-
gusi daude, Mertxe Fernandez

berdintasun teknikariak azaldu
duenez: Lana bilatzeko edo alda-
tzeko trebetasunak izango da
bata, eta Adiskidetasuna eta El-
karlaguntza izenekoa, bestea.
Horiekin batera, Tolosako jabe-
tze eskolan jada egonkorturiko
saioak ere txertatu dituzte egita-
rauan, eta guztien izen-ematea
zabalik da, jada, kultur etxean. 
Jarduera bakoitza baino bi

egun lehenago itxiko dute matri-
kula epea. 

Mertxe Fernandez eta Maite Ruiz de Eguilaz, jabetze eskolaren aurkezpenean. I. URKIZU

Martin gogoratuz

H arrigarria duk, Martin,
naturan landare batzuk,
besteei nola laguntzen
dieten ikustea. Urkiare-

na, kasu. Pello Zabala fraide
frantziskotarrak, Naturaren
mintzoa liburuan zera dio: «Sute
baten ondoren, lurra lehengora-
tzeko, urkia bezalakorik ez dago.
Haizeak, bere hazi arinak astin-
du eta lurrean zabalduko ditu».
Lankide izan nuen basomutil ba-
tek ere, zera esaten zidan: «Ur-
kiak, pago eta haritzari lurra
prestatzen ziok eta orduan basoa
bere heldutasunera helduko
duk».
Hi, Martin, ez hintzen euskal

hiztuna, baina, zenbat maite
huan euskara eta euskal kultu-
ra... 
Hamaika bider ibili hintzen

Santa eskean eta Olentzero
errondetan, auzoko dantza tal-
dean, euskal kulturari arnasa eta
bizia emanez. Benito Lertxundi-
ren Oi ama Euskal Herri abestia
entzuten dudanean, hire aurpe-
gia, Florenena eta beste askore-
na etortzen zaidak burura.
Auzoan ere, gauza bera. Ama-

rotzi bizia emateko lurra presta-
tzen, eta besteentzako lanean,
urkiak bezala, haziak lurrean za-
baltzen. Adibideak ugariak di-
tuk: San Joan eta Gabonetako
barrikoteak, jaien antolakuntza
eta beste hainbat une.
Fede esparruan, berriz, hire

baitako Jainkoaren esperientzia
ongi islatzen huan, nire aburuz.
Behin Florenek hiri buruz esan
zidaan: «Behin, honako hau ai-
patu nioan Martini: ‘Aizak Mar-
tin, ziur nagok hik sinesmena
dioan Jainko horrek, une hone-
tan, gu biok gauzkala, belaun
alde banatan eserita, bi haurtxo
bagina bezala’». 
Une honetan, denok landare

gisa berraragiztatuko bagina, le-
poa jokatuko nikek hi urkia izan-
go hintzela.

Juankar Agirre Apaolaza  Tolosa

GUTUNA

TOLOSAKO JABETZE ESKOLA, 2016KO APIRILA-EKAINA

Zoru pelbikoa lantzeko tailerra.
Apirilak 4, 11, 18 eta 25. 17:30-19:30.
Errotan, Aida Garcia eta Ane Garai-
ren eskutik (ele bitan). 
Munduko emakumeen literatura.
Apirilak 13, maiatzak 4 eta 25 eta
ekainak 15. 18:00-20:00. Udal libu-
rutegian, Mertxe Trancheren esku-
tik (gazteleraz). 
Emozioak, krisiak eta doluak.Api-
rilak 4, 11, 18 eta 25, maiatzak 2, 9, 16,
23 eta 30, eta ekainak 6. 15:00-
17:00. Kultur etxean, Pepa Bojoren
eskutik (gazteleraz). 
Batukada feminista.Apirilak 5 eta
19, eta maiatzak 3 eta 17. 18:30-
20:30. San Estebango auzo elkarte-
an, Arantxa Vicedo eta Ainara Sa-
rasketaren eskutik (ele bitan). 
Lana bilatzeko edo aldatzeko tre-
betasunak.Apirilak 13, 20 eta 17,
maiatzak 4, 11, 18 eta 25 eta ekainak

1. 15:00-17:00. Kultur etxean, Mer-
txe Arratibelen eskutik (gazteleraz). 
Adiskidetasuna eta elkarlaguntza.
Ekainak 4. 10:30-13:30. Kultur etxe-
an, Mari Luz Estebanen eskutik
(euskaraz). 
Nik ere baditut ikasketak, nola ho-
mologatu?Apirilak 11. 18:00-20:00.
Villabonako udaletxean, Katia Rein-
berg-en eskutik. 
Guretzako.Jatorri kultural desber-
dineko emakumeentzako espazioa.
Hileko hirugarren astelehenean.
17:00-19:00. Kultur Etxean, Tolosal-
dea Garatzeneko Migrazio eta Aniz-
tasun Sailaren eta Tolosako Udaleko
Berdintasun Sailaren eskutik (gaz-
teleraz).
** INFORMAZIOA: 943 67 03 83ra
edo berdintasuna@tolosa.eus.
Izen-ematea jarduera hasi baino bi
egun lehenago itxiko dute. 

Zazpi ikuskizunez
gozatzeko aukera,
Kulturzalerekin
KULTURA // Gaurtik aurrera, To-
losako kultur etxeko beheko bu-
legoan erosgai izango dira uda-
berriko kultur programazioaz
gozatu ahal izateko Kulturzale
txartelak, goizez nahiz arratsal-
dez, agortu bitarte. Zazpi ema-
naldiz gozatu ahal izango da, 35
euroko prezioan, eta txartela
kreditu txartel bidez ordaindu
beharko da. Kulturzale txartela
eskuratzen dutenek ikuskizuna
baino 48 ordu lehenago jaso be-
harko dituzte txarteldunei erre-
serbaturiko sarrerak, Leidor edo
Topic-en. Aipatzekoa da, Ken
Zazpiren kontzerturako sarrerak
agortu baldin badira ere, 10 gor-
de dituztela, Kulturzale txartela-
ren eskaintza berezirako.

San Joan jaietako
lehen bilera, gaur,
kultur etxean
FESTAK // Tolosako Udalak San
Joan jaietako lehen bilera anto-
latu du, gaur iluntzerako. Kul-
tur etxean izango da, eta
19:30ean egin dute hitzordua.
Horrela, parte hartu nahi du-
ten herritar nahiz jaietan esku
hartzen duten eragileei dei
egin diete bertaratzera, ekaine-
ko festak prestatzeko. 

Oporrak mendian
pasatzeko aukera,
Oargirekin
KIROLA // Oargik bost eguneko
irteera antolatu du, hilaren 24tik
27ra, Guadarraman mendilerro
ingurura. Lau gauek eta bidaiak
120 euroko prezioa izango du,
eta janaria norberak eraman be-
harko du. Izena info@oargi.org-
en eman behar da, astelehenera-
ko, eta 20 euro aurreratu, Labo-
ral Kutxako 3035 0028 11
0281141038 kontu zenbakian. 



I. Terradillos / M. Ugartemendia

Gipuzkoako erretirodun eta pen-
tsiodunen elkartea da Duintasu-
na elkartea, eta Euskal Herrian
adineko emakume asko preka-
rietate egoera «gogorrean» bizi
direla salatu berri du. Arantxa
Corrales eta Nekane Berriotxoa,
Duintasuna elkarteko kideak di-
ra.
Milaka emakumeren preka-
rietate egoera salatu duzue.
Arantxa Corrales:Duintasuna
elkartea pentsiodun eta pertsona
helduen elkartea da. Gipuzkoa
mailan aritzen gara. Gizon eta
emakumeok parte hartzen dugu
bertan, baina emakumeok gure
aldarrikapen propioak ditugula
pentsatzen dugu, eta horregatik
hilean behin Duintasuna elkar-
teko emakumeok biltzen gara
gure aldarrikapen propioak ezta-
baidatzeko, gure egoeraz hitz egi-
teko eta ikusteko zer egin deza-
kegun emakume helduen bizi-
modua hobetzeko edo aurrera
eramateko. Gehienbat azaroaren
25aren  –Emakumeenganako In-
darkeriaren Aurkako Nazioarte-
ko Eguna– eta martxoaren
8aren –Emakumeen Nazioarte-
ko Eguna– inguruan, zerbait be-
rezia prestatzeko biltzen gara.
Aurten testuinguru horretan mi-
laka emakume oso egoera gogo-
rrean bizi garela aldarrikatu nahi
izan dugu eta hori plazaratu egin
behar dugu, zeren askotan po-
brezia egoera hori azalarazteak
lotsa ematen digu, bereziki Eus-
kal Herrian. Baina, guk pentsa-
tzen dugu ausartak izan behar
dugula nola bizi garen esateko.
Ez badugu onartzen nola bizi ga-
ren, zaila izango da hortik atera-
tzea.
Hori azaleratzeko datuak ere
badituzue, ezta?
Nekane Berriotxoa: Adineko
pertsonen soldatak normalean
600 euro inguruan daude. Esate-
rako, autonomoak izan direnak,
zeren kontutan izan behar dugu
emakume asko bere negozioaren
jabe izan direla, eta nahiz eta ko-
tizatu soldata oso baxuak geldi-
tzen direla erretiroa hartzerako-
an. Alargunen kasuan ere gauza
bera gertatzen da; Diputaziotik
eta osatzeko laguntza pixka bat
izan arren egoera larrian bizi di-
ra.
Zerbait orokorra dela esango
al zenukete?
A.C.: Bai. Hego Euskal Herrian
gutxienez ia 300.000 pertsona
gara, pentsio oso txikiekin bizi
garenok eta horietatik gehienok
emakumeak gara. Gure inguruan
gizon gehienek metalurgian egin
dute lan eta pentsio nahiko dui-
nak izaten dituzte. Askotan pen-

tsiodunei buruz hitz egiten de-
nean, esaten da pentsiodunak
zeinen ondo bizi diren. Baina,
datuak irakurtzen jakin behar
da, eta batzuek pentsio duinak
dituzten arren, gehienek ez.
Erretiro garaian dauden mila-
ka emakume pobrezia egoe-
ran edo pobrezia mugaren az-
pitik bizi direla salatu duzue.
Egoera gogorra eta larria bizi
dute emakume askok, ezta?

A.C.:Guk 1.080 euroko pentsio-
ak eskatzen ditugu. Egun haue-
tan kalean ibili gara sinadurak
biltzen eta esan izan digute 400
edo 500 euro kobratzen dutela
zenbait emakumek. Hortaz, non
gaude? Errealitate hori non da-
go? Zergatik ez da agertzen bene-
tako errealitatea?
Ezkutuan egon dela diozue.
N.B.:Bai, ezkutuan egon da. Bizi
garen gizartean zerbait ezin du-

dala erosi, edo ezin dudala kafe
bat hartu esatea, inori ez zaio
gustatzen.
A.C.:Askotan zifrak botatzen di-
tugunean jendea harrituta gera-
tzen da, baina Nekanek esan
duen bezala, asko autonomoak
izan dira (tabernariak, denda-
riak...) eta pentsa zer nolako koti-
zazioak izan dituzten; gehienak
emakumeak. Beste emakume as-
kok aitorgabeko lanetan egin
dute lan, hau da, lan egin dute
baina kotizatzeko eskubide edo
aukerarik gabe. Lan izugarria
egin dute, baina gero eskubide-
rik ez dute: etxeko lanak egiten
aritu diren emakumeak, prosti-
tuzioan lan egin dutenak, kan-
potik etorri direnak, preso egon
direnak... Alargunek ere pentsio
txiki bat daukate eta ez daukate
beste diru sarrerarik. Beste ema-
kume asko ere ezkonduta daude,
gizonek pentsioa dute eta be-

raiek ere lan asko egin dute gi-
zartea aurrera ateratzeko baina
ez daukate inongo eskubiderik.
Horiek guztiak batuta milaka
gara. Batzuek pentsio duina dau-
kate, baina emakume gehienok
ez, eta hori salatu egin behar da.
Askotan politikoei eta entzuten
diegu, emakumeek zenbat lan
egin duten, zenbat balio duten,
gizartea aurrera eraman dutela...
Hitz politak dira, baina hitzak es-
kubide bilakatu behar dira, baita
eskubide ekonomikoak ere.

Erretiroduna emakumezkoa
ala gizonezkoa izan aldea izu-
garria da, ezta?
N.B.:Nabarmen, eta lehen esan
bezala ez dugu jende hori kalean
ikusi. Osasunaren gaia ere hor
dago, zeren emakumeak bizi es-
perantza luzeagoa dauka, baina
gero ez dauzka bitarteko ekono-
mikoak aurrera egiteko, eta ho-
rrez gain bestelako faktore ba-
tzuk ere agertzen dira: krisia, ko-
ordainketa... Horrek osasunean
eragin zuzena duelarik.
Nola aldatu egoera?
A.C.: Eusko Legebiltzarrera eta
Nafarroako Parlamentura sina-
durak eraman ditugu Herri Eki-
men Legegilea aurkezteko Duin-
tasuna elkarteak beste hainbat
elkarterekin batera. Pentsio duin
bat eskatzeko, behar dugulako.
Eta legez ezin bada onartu,
behintzat Eusko Jaurlaritzak
osagarri bat jarri dezala, bizimo-
du duin bat eman ahal izateko,
ez dugu luxurik eskatzen. 1.080
euroko pentsioak edo diru sarre-
rak eskatzen ditugu, eta horreta-
rako sinadurak jasotzen ari gara.
Izan ere, Europako Mahai Sozia-
lak bere kalkuluak egin ditu, eta
horren arabera Hego Euskal He-
rrian bizimodu duin bat emate-
ko gutxienez 1.080 euro behar
dira.
N.B.: Eusko Legebiltzarrean
60.000 sinadura behar dira gaia
eztabaidatzeko bakarrik. Esku-
bide hori izateko bakarrik. Hori
gogorra da. Gaia aurkezteko
saiakera egin genuen, baina
ezezkoa jaso genuen, ez omen
delako bidezkoa.
Nola egin daiteke bat ekimen
honekin?
N.B.:Mahaiak egongo dira kale-
an, zenbait enpresetara ere
emango dira zerrendak sinatze-
ko eta ikusi beharko da Tolosal-
dean nola antolatzen dugun
lana.

IÑIGO TERRADILLOS

«Milaka emakume oso
egoera gogorrean bizi
garela esan nahi dugu»
NEKANE BERRIOTXOA ETA
ARANTXA CORRALES
DUINTASUNA ELKARTEA
Duintasuna elkarteak hileroko gutxieneko
pentsioa 1.080 eurokoa izatea eskatu berri du,
eta kopuru hortatik behera daudenak batez
ere emakumeak direla salatu du

«Hitz politak
eskubide bilakatu
behar dira, baita
eskubide
ekonomikoak ere»

Obren inguruko
informazio falta
Amasa-Villabonako EH Bilduk salatu duenez,
Zubimusu inguruan egiten ari diren lanen
urbanizazio proiektua falta da hirigintza sailean

Jon Miranda Amasa-Villabona

Amasa-Villabonako EH Bildu-
ren udal taldeak Ulako etxebizi-
tzen atzealdean eta Zubimusu
inguruan egiten ari diren obren
inguruko informaziorik ez duela
salatu du. Xabat Laborde zinego-
tziak «oso larritzat» hartu du he-
rriko espazio esanguratsu bati
eragingo dion obra hau martxan
dagoen bitartean, ez udaleko hi-
rigintza sailak, ezta udaleko opo-
sizioak ere inolako informazio-
rik ez izatea: «Zertara dator se-
kretismo edo ilunkeria hau?
Zerbait al dago ezkutatzeko?»,
galdetu du obrak egiten ari diren
tokian eskainitako agerraldian.  
Aurreko urteko udan hasi zi-

ren Villabonako zatian Oria
ibaian ur zikinak bideratu eta
uholde arriskua ekiditeko lanak.

mazioa eskatu arren, «hirigintza
sailean ez dago urbanizazio lan
horren inguruko inolako doku-
mentaziorik. Ez espedienterik,
ez proiekturik».
Informazioa lortzeko emanda-

ko pausoak aipatu ditu Labor-
dek: «Obra honen inguruko in-
formazioa eskatu genion alkate-
ari eta hirigintza batzordeko gai
zerrendan txertatuko zuela esan
zigun. Batzorde horretan, ordea,
ez zuen urbanizazio proiekturik
edo dokumentaziorik aurkeztu.
Ahoz azaldu zigun zonaldea ‘oso
ondo’ geratuko zela eta bera per-
tsonalki ari zela urbanizazio ho-
rretan egingo zena definitzen».
Hori ikusita, koalizio abertzale-
ko zinegotziak, hirigintza sailera
jo zuten urbanizazio proiektua
eskatzera eta orduan ohartu zi-
ren, «proiekturik ez dagoela ber-
tan». Martxoaren 7an EH Bilduk
eskaera ofiziala zuzendu zion al-
kateari informazio eske, baina
oraindik ez du erantzunik jaso. 
Koalizio abertzalearen esane-

tan, oposizioari gobernuaren jar-
dunaren jarraipena egitea zail-
tzen ari da EAJren udal taldea
eta horrek «ez du legealdi hasie-
ran alkateak eskainitako elkarla-
narekin zer ikusirik. Oraingo ho-
netan, gardentasun falta topatu
dugu». Jokabide «trakets eta ar-
duragabe» hauekin amaitzea es-
katu dio, beraz, EH Bilduko udal
taldeak EAJren udal gobernuari.

EH Bilduko udal taldeko kideak obrak egiten ari diren tokian. JON MIRANDA

Laborderen esanetan, «interes
publiko ukaezina duen obra ga-
rrantzitsua da eta EH Bildutik
oso argi utzi nahi dugu ez dugula
obra honen martxa oztopatzeko
borondaterik». Ibaia bideratzeko
obren barruan, ordea, Zubimusu
zubia birmoldatu eta bide batez
inguruko zonaldean hainbat al-
daketa egiten ari dira. Alde bate-
tik, Ula izenez ezagunak diren
etxeen atzealdea eta ibaiaren ar-
teko kalea, eta zubia eta kale ho-
rren arteko espazioa eraberri-
tzen ari dira, bestetik. 
Labordek esan duenez, «uda-

leko hirigintza sailean urbaniza-
zio proiektu bat egon beharko li-
tzateke, aipatutako zonaldean
zein interbentzio egingo diren
eta zonaldea zehatz-mehatz nola
geratuko den definitzeko».
Behin baino gehiagotan infor-

Bigarren eskuko
azoka egongo da
zabalik Tolosan

Erredakzioa 

Maiatzak 20 elkarteak antolatu
du bigarren eskuko azoka eta To-
losako kultur etxean igandera
arte egongo da zabalik: 10:00eta-
tik 13:00etara eta 17:00etatik
20:00etara.
Aurten ere Amasako apaiz

etxean 15 neska-mutil harreran
hartzea da Maiatzak 20 taldea-
ren asmoa. «Batzuk iaz gurekin
uda igaro zutenak eta besteak
aurten lehen aldiz gure herriak
ezagutuko dituztenak, baina de-
nek behar-beharrezkoak dute
gutxienez bi hilabetez basamor-
tutik ateratzea». 10 eta 12 urte bi-
tarteko neska-mutilak dira eta
basamortuan jaio eta haztera be-
hartu dituzte, «orain dela 40 urte
euren guraso eta aitona-amonak
Mendebaldeko Saharatik bota
zituztelako. Hau Espainiak, Ma-
rokok eta Mauritaniak hiruko hi-
tzarmena sinatu zutenean gerta-
tu zen, Marokoko erregeak Men-
debaldeko Saharara martxa
berdea bidali eta sahararrak ihe-
si atera behar izan zutenean».
Ordutik 120.000 pertsona bai-

no gehiago Tindoufetik gertu
dauden errefuxiatu kanpamen-
tuetan bizi da; beste biztanleria
zati bat Fronte Polisarioaren es-
kuetan dauden lurralde libera-
tuetan eta hirugarren parte bat
Marokoren okupaziopean dirau.
Maiatzak 20 elkartearen esane-
tan, «hiru eremuetan oso egoera
ezberdinetan bizi dira, eta nahiz
eta gure elkarteak hiru lurraldee-

kiko elkartasuna agertu, gure
proiektuan errefuxiatu gunee-
tan bizi diren neska-mutilek par-
te hartzen dute». 
Bertako bizi baldintzak oso go-

gorrak dira, elikadura eta ur es-
kasia dago; eta nahiz eta antola-
keta handia duten, beharrezko
materialak lortzeko zailtasun
handiak dituzte. Klimak ere ez
die gehiegi laguntzen, sahara-
rrak iritsi bitartean inoiz inor
bizi ez zen lurraldean bizirauten
dute, «deserturik desertuenean.
Neguan hotz handia eta udan 60
graduko tenperaturak jasan be-
har izaten dituzte, eta nahiz eta
gezurra dirudien, pasatako
urrian astebetez euria egin zuen
eta uholdeek 90.000 pertsona
baino gehiago etxebizitza gabe
utzi zituzten».
Errefuxiatu kanpamentuetan

bizirik irauteko zailtasunak kon-
tutan hartuta, Oporrak Bakean
programa jartzen da martxan eta
aurretik esan bezala, Maiatzak
20 elkarteak Amasako apaiz
etxean 15 neska-mutil hartuko
ditu harreran. Datozen hilabete-
etan ekintza ezberdinak jarriko
dituzte martxan finantzaketa
lortzeko. Aste honetan elkarta-
sun merkatua zabalduko dute
Tolosako kultur etxean, ostegu-
netik igandera. Bertan proiektu-
ko informazioa zabaltzeaz gain,
gauza mordoa ipiniko dute sal-
gai. «Tolosaldeko biztanle guz-
tioi bertatik pasa eta gure helbu-
rua betetzen lagun diezaguten
eskatu nahi diegu».

Saharako errefuxiatu kanpamentuetatik
Amasara 15 neska-mutil etorri daitezen
antolatutako ekimenen barruan sartzen da



I.Terradillos/J.Miranda Tolosa

2013an abiatu zen dinamika da
Gure Esku Dago, erabakitzeko
eskubidea gauzatzea helburu
duena. Horrela sortu zen eta or-
dutik hamaika ekimen burutu
dira helburu hori oinarri hartuta.
Aurrera begira eman asmo di-
tuzten pausoei buruz hitz egin
du Jone Amonarrizek (Tolosa,
1993). Gure Esku Dago herri eki-
meneko komunikazio arduradu-
na da bera.
Hainbat herritan galdeketak
egingo dituztela jakin dugu. 
Esan daiteke orain iritsi dela be-
netako garaia Gure Esku Dago-
rentzat. Gaur arte lortu duguna
izugarria izan da, denbora gu-
txian urrats sendoak eman ditu-
gu. Bi urteak oso emankorrak
izan dira; herritarrak saretu ditu-
gu, eta guztiak erabakitzeko es-
kubidearen inguruan batzea lor-
tu du dinamikak. Orain arteko
lorpen horiek —eta gehiago— oi-
narri, ekintzetara jauzi egiteko
momentua da. Erabakitzeko
unea. Fase erabakigarrian sartu
gara.
Gaia azaleratu, gizarteratu eta
herritarrak sentsibilizatzeko,
zein ekimen antolatu dituzue
azken urteetan?
Hamaika ekimen, jardunaldi eta
festa egin ditugu Euskal Herri
osoan zehar. Nagusiak bi izan
dira. Batetik, 2014ko giza-katea,
aurreikuspen guztiak gainditu
zituena; 150.000 euskal herrita-

rrek parte hartu zuten. Bestetik,
joan den urtean erronka harago
joan zen, Euskal Herriko bost hi-
riburuetan indar eta borondate
erakustaldi indartsua egin zen;
ez genuen lortu estadioak bete-
tzea baina bai milaka eta milaka
herritarren borondatea, aldarri-
kapena eta nahia azaleratzea.
Diskurtsoetatik ekintzetara
pasako zarete. 
Helburua galdeketa egitea bada
ere, Gure Esku Dagok baditu bes-
te erronka batzuk, beharbada
hainbeste nabarmentzen ez di-
renak baina izugarrizko garran-
tzia dutenak bai prozesuarentzat
eta baita herriarentzat ere: gaia
gizarteratzea, parte hartzea sus-
tatzea, herritarrak saretzea,
adosguneak sortzea, indarrak
batzea eta bizikidetza ahalbide-
tzea, besteak beste. Helburu ho-
riek betetzearekin batera sortzen
dira galdeketa egiteko baldin-
tzak.
Non egingo dira galdeketak
2016an?
Galdeketa egingo duten bi es-
kualdeak Gipuzkoakoak dira:
Goierri eta Debagoiena; herriak,
aldiz, Dima (Bizkaia), Ispaster
(Bizkaia), Azpeitia (Gipuzkoa)
eta Bakaiku (Nafarroa). Denera
150.000 lagun egongo dira deitu-
ta.
Herri bakoitza bere kontura
dabil antolaketa lanetan?
Bakoitza bere bidea egiten ari da
baina guztiak norabide berean.
Gure Esku Dagok protokolo bat

du herri galdeketak egiteko, le-
geak babesten duena eta herriek
bete beharrekoa. Lau urrats mar-
katzen ditu: aztertu, proposatu,
adostu eta erabaki. Besteak bes-
te, galdeketa egin behar duen he-
rriak edo eskualdeak elkarte bat
sortu behar du: Azpeitian Hi-
tzartu, Goierrin Elkarrekin eta
Debagoienan Erain Debagoiena
sortu dituzte, adibidez. Sinadura
bilketa bat ere egin behar dute
aurrez, parte hartzea bermatze-
ko eta galdeketa egin ahal izate-
ko. Euren kabuz ari dira lanean,
baina beti Gure Esku Dagoren
aterkipean. Dimentsio handia
hartzen ari da.
Ekainean zein egunetan egin-
go dira galdeketak?
Ekainaren 12a, 19a eta 26a dira,
hasiera batean, galdeketa egu-
nen datak. Espainiako hautes-
kundeak errepikatuko badira,
ordea, egunez aldatu beharko
dira. Aukera aztertzen ari dira.
Behin galdeketak eginda, zer?
Zer indar izango du horrek?
Izugarrizko potentzia izango du.
Aurten galdeketa egingo duten
herrien eta eskualdeen erantzu-
na –oso ona izatea espero dugu-
na–, izan dadila bultzada bat gai-
nerako herriak kutsatzeko eta
bide hori hartzera animatzeko.

Olatu bat sortuko da eta Euskal
Herri osoa hartuko du datozen
bi-hiru urteetan. Baina olatu ho-
rrek jarraipena izan dezan bul-
tzada ekonomiko bat ere behar
du Gure Esku Dagok, egitura sos-
tengatzeko ez ezik, nazio maila-
ko erronkari heltzeko. Bazkide-
tza kanpaina bat jarria dugu
martxan eta hori indartu nahiko
genuke. Azken hilabeteotan ga-
ratutako Eskurahausnarketaren
ondorio da bazkidearen figura.
Dinamikaren barne funtziona-
mendua are demokratiko eta ho-
rizontalagoa izan dadin sortu da.
Bazkide egiteko zer egin be-
har da?
Oso modu errazean egin daiteke
bazkide, beti azpimarratzen du-
gun bezala, bakoitzak ahal eta
nahi duen neurriko kuota auke-
ratuz. Herrietako ordezkariek es-
kuorri batzuk dituzte eta horiek
beteta egin daiteke bazkidetza,
edo, bestela, Gure Esku Dagoren
atarian datu batzuk sartuta. Urte
osoan bost euroko ekarpena edo
hortik gorakoa egin daiteke. De-
nek daukate lekua Gure Esku Da-
gon. Hamasei urtetik gora duen
edonor. 
Tolosaldean zertan ari da
Gure Esku Dago?
Lanean, buru belarri. Eskualde

mailan adierazpen bat lantzen
ari gara ekainaren 5ari begira,
aurrerantzean eragile ezberdi-
nekin osatzea gustatuko litzai-
gukeena. Gure nahia eta ametsa
da Tolosaldea galdeketen olatu-
ra batzea.
Galdeketen harira, Adieraz-
pen Egunak egingo dira. Zein
da ekimen honen helburua?
Herritarrek hartuko dute hitza.
Ekainaren 4an eta 5ean herriek
adierazpenak egingo dituzte.
Forma ezberdinak hartuko di-
tuzte, herrietako baldintzen eta
planen araberakoak. Zentzu ho-
rretan aniztasun handia egongo
da, baina ziur egun garrantzitsua
izango dela. Jai giroan ospatuko
bada ere, edukiak izango ditu. 
2018an jarri duzue jomuga.
Erabakitzeko eskubidea gau-
zatuko da urte horretan?
Gure Esku Dago hiltzeko boron-
datez jaio zen eta 2019a baino le-
hen dinamika desagertzea espe-
ro da. Ekintza plan bat onartu
zen iazko azaroan datozen hiru
urteei begira; 2018a euskal herri-
tarrontzat mugarri izatea da
erronka, eta erabakiari nazio
mailatik heltzea. Ordurako he-
rritarren borondatea eta nahia
indar handiz azaleratuko dira.
Hau hasiera besterik ez da.

ATARIA

«Gure nahia eta
ametsa da
Tolosaldea
galdeketen
olatura batzea»
JONE AMONARRIZ
GEDko KOMUNIKAZIO ARDURADUNA
Debagoiena eta Goierri eskualdeetan eta
Gipuzkoa, Araba, Bizkaia eta Nafarroako
hainbat herritan ekainean egingo diren
galdeketekin erabakitzeko fasean sartu eta
une erabakigarrian murgilduko da dinamika

Sukaldaritzan trebatzen,
herritik atera gabe
I. Garcia Landa Bidania-Goiatz

Kukuri elkarteak beste behin an-
tolatu du sukaldaritza ikastaroa.
Dagoeneko lau saio egin dituzte
eta azken eguna martxoaren
29an izango dute. Anita Uzku-
dun da irakaslea eta Saiaz elkar-
tean gauzatzen dituzte saio prak-
tikoak. 
Aitziber Labaka eta Alazne

Senperena dira ikastaroko par-
taide gazteenak. Labakak azaldu
duenez, ikastaroan parte har-
tzen ari dira «sukaldaritza gusta-
tzen zaigulako eta herrian anto-
latzen diren ekintzetan parte
hartzea garrantzitsua delako».
Senperenak gaineratu duenez,
«herritik kanpo sukaldaritza
ikastea garesti ateratzen da baita
ere, eta hau Kukuri herriko elkar-
teak antolatzen duenez, azkene-
an prezioz ere ondo ateratzen
zaigu. Irakasleak, Anita Uzkudu-
nek, aurretik jatetxea izan zuen,
aditua da, eta gustatzen zaigu
berak erakusten duena. Azkene-

an eguneroko janaria nola pres-
tatu ikasten ari gara».  
Saio bakoitzean lehenengo

platera, bigarrengoa eta postrea
prestatzen dituzte, eta ondoren,
prestatutakoa afaltzen dute. Au-
rreko saioan pentsatzen dute hu-
rrengorako zer egingo duten.
«Plater oso zailak ez dira izaten,
egunero jateko modukoak  pres-
tatzen ditugu. Erraz eta edozei-
nek prestatzeko modukoak iza-

ten dira», esan du Labakak. «Adi-
bidez», esan du Senperenak,
«txipiroiak nola garbitzen diren
ikasi genuen saioan eta bi modu-
tara prestatu genituen, bai plan-
txan eta bai tintan. Ez dira plater
zailak, baina lana ematen du
ondo egiteak». Biek nabarmen-
du dute ikastaroan dagoen giro
ona eta animatu diete herriko
jendeari hurrengo urtean izena
ematera.

Lehenengo Gazte
Eguna antolatu
dute gaztetxean
Imanol Garcia Landa Alegia

Alegiako gazteek gaztetxearekin
lehen kontaktua izateko asmoz
antolatu dute Gazte Eguna le-
hendabizikoz. Etzi, larunbatean,
izango da egun hori, eta egun
guztiko egitaraua antolatu dute.
Alex Goikoetxea Alegiako Gazte-
txeko kideak azaldu duenez,
«pauso handi bat da egun hau
antolatzea. Orain arte ez da inoiz
egin horrelako egun bat Alegian,
eta honekin lortuko dena da gaz-
te jendea pixkana gaztetxera in-
guratzea, eta ekimenak antola-
tzeko dinamikan parte hartzen
hastea». Goikoetxeak gaineratu
duenez, «zorte handia dugu ho-
rrelako lokala izateaz herrian,
eta gure ekimenarekin gauzak
antolatzeko aukera izatea. Ea
egitasmo honek ematen digun
etorkizunean bide berriak ireki-
tzeko aukera gaztetxean». 
Antolakuntza lanak egun gaz-

tetxean dauden kideen eta gazte-
txeko kide izateko pausoa ema-
teko asmoa dutenen artean egin
dituzte. «Denontzat zerbait be-
rria izan da. Aldaketa moduko
bat izan da. Orain arte antolatu
dutenak gu baino zaharragoak
izan dira. Denon artean antola-
tzeko proposamena egin zen, eta
erantzun nahiko polita izan da»,
azaldu du Goikoetxeak. 
15-18 urte inguruko gazteei be-

girako eguna da larunbatekoa.
«Jendea pixkana sartzen ari da
eta bultzada emateko modu bat
da Gazte Eguna, eta bide horre-
tan baita antolakuntzan parte
hartzeko ere», esan du Goikoe-
txeak, eta gaineratu: «Jende gaz-

teagoarentzat gauzak antolatze-
ko aukera polita izaten ari da». 
Goikoetxea bera sartu berria

da gaztetxean: «Nik orain oso bi-
zia ikusten dut gaztetxea. Izan
dira uneak baxuago egon dela
nire ustez, eta pixkana, jende be-
rria sartuz eta gauzak eginez eta
gogoa mantenduz, ea beste 25
urte edo gehiago irauten duen».
Egitarau zabala antolatu dute,

goizetik gauera arteko ekitaldie-
kin. «Asmoa izan da jendea goi-
zetik giroan sartzea», esan du
Goikoetxeak, «eta mendi irteera
batekin hasiko dugu eguna». In-
txurrera egingo dute ibilaldia eta
gero hamaiketakoa Langaurren. 
Bazkaria izango da hurrengo

ekitaldia, eta horretarako txarte-
lak 15 eurotan salgai daude Iski-
na eta Hilario tabernetan. Txar-
tel horrek ere gaueko kontzertu-
rako sarrera moduan balioko du.
Bazkalostean gaztetxearen his-
toria pixka bat gehiago ezagutze-
ko aukera izango da. Arratsalde-
an poteoa egingo da, afaltzeko
zahagiardoa, eta egunari amaie-
ra emateko Lagrimas de Sangre
taldearekin kontzertua.

Sukaldaritza ikastaroan parte hartzen ari direnak. ATARIA

EGITARAUA
Martxoak 19, larunbata

09:00.Mendi irteera Intxurrera.
Bueltakoan Langaurren salda eta
haragi egosia.
14:30.Bazkaria gaztetxean. Txarte-
lak salgai herriko tabernetan. Baz-
kalostean tertulia: argazki zaharrak,
kartelak, batailitak...
21:00.Zahagiardoa.
22:30.Lagrimas de Sangre taldea-
ren kontzertua. Sarrera 5 euro.

Benito Lertxundi, hizpide
I. Garcia Landa Abaltzisketa

Imanol Artola amezketarrak hi-
tzaldia emango du gaur,
20:30ean, Abaltzisketako Goibe-
gi eraikineko auditorioan, Beni-
to Lertxundiren kantagintzari
buruz. Euskal Nazionalismoa
XXI. Mendean masterra egitera-
koan gai hori aukeratu zuen Ar-
tolak lana egiteko, eta gero Mikel
Laboa Katedrak emandako beka
baten bidez lanean sakontzen ari

da.  «Benito Lertxundiren kanta
guztiak hartu eta ikusi bere kan-
tagintzan dauden aldaketak ea
garai soziopolitikoekin antzeko-
tasunik baduten, une bakoitze-
an garaiaren berri bere kantagin-
tzak ematen duen edo ez azter-
tzea» da lan horren helburua. 
150 kantatik gora aztertu ditu

Artolak. Kantuek bere garaia is-
latzen dutela dio: «Zenbat gara
abestian, adibidez, euskaldunen
artean ezin garela hil esaten du

eta frankismo garai betean, etsai
nabarmena Franco zela eta elkar
batu eta bestearen aurka joan be-
har genuela esaten zuen kantu
horretan». 
Frankismoaren ondoren Ler-

txundik beste bide batzuk jarrai-
tu dituela gaineratu du Artolak.
Lertxundiren kantagintzaren in-
guruan interesa duenak, gaur
Goibegi eraikinean egingo den
hitzaldian izango du horretan
sakontzeko aukera.

Hilberriak eta urteurrenak

- II. URTEURRENA -

Marcelino Mancisidor
Irastorza

Maitasunez, zure emaztea, seme-alaba eta bilobek.

ZESTOAN, 2016ko martxoaren 17an

Urak dakarrena, 
urak daroa, 

zuk emandakoa gurekin gelditzen da



Denboraldiko
partidarik
garrantzitsuena
Arizmendi liderraren aurka jokatuko du Tolosa
CF-k Usabalen, larunbatean, 15:30ean 

A. Imaz Tolosa

Igoera faseko liderraren aurka jo-
katuko du Tolosak CF-k larunba-
tean, etxean. Partida berezia
izango da, denboraldiko garran-
tzitsuena, eta taldetik zaletuei la-
guntza eskatu diete animatzera
joan daitezen. Usabal kiroldegi-
ko futbol zelaian jokatuko da le-
hen bi sailkatuen arteko lehia.

Arizmendi 33 punturekin dago
lehen postuan, jokatutako parti-
da guztiak irabazita. Tolosarrak
bigarren doaz, bost puntu gu-
txiagorekin. Igoera faseko lehen
postura gerturatu nahi baldin
badute, irabaztea besterik ez zaie
gelditzen. Horregatik behar di-
tuzte zaletuen txaloak inoiz bai-
no gehiago larunbatean, partida
erabakigarria delako. 

Aurrera jarraitzeko
hiru gehiago

I gandeko partida iritsi zen,
eta kasu honetan aurkaria
Intxaurdi zen. Bagenekien
talde hau sailkapenean ez
zebilela hain ondo, baina

hala ere argi genuen ez zela par-
tida erraza izango. Hori buruan
edukiz, lehenengo minututik
dena emateko ilusioarekin joan
ginen Donostiara, eta askorik be-
rotu gabe, partida hasi genuen.
Lehen minutuetan ez ginen gus-
tura sentitzen, eta horren haritik
beraiek aukera batzuk eduki zi-
tuzten, baina zorionez zorterik
gabe. 

Minutuak aurrera joan ahala,
berriz, gure jokoa egiten hasi gi-
nen eta horrela iritsi zen gure le-
hen gola, atsedenaldira 0-1ekoa-
rekin joanez. Bigarren zatia
nahiko antzekoa izan zen; gol ba-
ten aldea bakarrik genuen eta
argi genuen alde hori handitu
behar genuela, partida irabazi-
tzat uzteko. Hainbat aukeraren
ondoren, bi gol sartu genituen,
partida 0-3 irabaziz. Argi dago ez
zela gure partida onena izan, eta
ez genuela gure jokorik onena
egin, baina gauza irabaztea zen
eta gure helburua beterik, 3 pun-
tu gehiago lortu izanarekin gera-
tzen gara.
Datorren astean ligako parti-

darik garrantzitsuena izango
dugu, lehenengo postuan dago-
en Arizmendi taldearen aurka,
hain zuzen ere. Txipa aldatu,
gure jokoa eginez irabazi die-
zaiekegula pentsatu eta astean
zehar ondo entrenatuz aurre
egingo diegu. Denon artean in-
dartsuagoak garelako, aupa nes-
kak!

Aulkitik
Izaro Goenaga
Tolosa CF

tzeko aukera izango luke igande-
an 10:00ak inguruan agertzen
denak. Baina ezin dugu ezer
ziurtatu. 
Parte hartzaileen artean, zen-
bat emakumek eman dute ize-
na? 
Hogeik, hau da, %10ak. Gustura
gaude goranzko bilakaera horre-
kin. Lasterketa bertikala eta go-
gorra da, eta oso pozgarria da ho-
rrenbeste emakume izatea irtee-
ra puntuan. 
Azken urteetan izen ematea
beheraka zihoan. Nola lortu
duzue bilakaera hori alda-
tzea?  
Alde batetik, azken urteetan bes-
te lasterketa batzuekin batera to-
katu da gure proba, eta horrek
min dezente egin izan digu. Bes-
tetik, aurten kirolprobak.com
plataformarekin hastea erabaki
dugu, izen emateak egiteko, eta
nabaritu da. 
Azken egunetako eguraldia
ikusita, markak haustea zaila
izango da.
Duela ez asko itzulia egina naiz,
eta ibilbidean lokatz pixka bat
bazegoen. Zelatundik Herniora
elurra ere badago. Hori bai, parte
hartzaileei gomendatu euren
mugetatik haratago ez asko
arriskatzeko, batez ere jaitsiera-
koan. Hassan Ait Chaouk 1:09an
dauka marka, eta Nerea Amili-
biak 1:28. Azken hau lasterketan
izango da, baina zaila izango da
markak haustea. 
Non egongo da lasterketaren
gakoa?
Jende guztiak bi gako aipatzen
ditu: Zelatundik Herniorako tar-
tea, eta jaitsiera. 
Nondik sortu zitzaizuen pro-
ba hau antolatzeko ideia?
Duela sei urte mendi lasterketen
boommoduko bat egon zen. Her-
nio, Gipuzkoan eta Euskal He-
rrian mendi ezaguna da, baina
ez zuen horrelako lasterketarik.
Larrauldik bertara doan bidea
oso polita da, eta nahiko ezeza-
guna. Guzti horiek kontuan har-
tuta, mendi lasterketa antola-
tzen hastea erabaki zen. 

«Duela hamar
egun bete zen
zerrenda»
IÑIGO RUIZ
CD UTSETA TALDEKO KIDEA

Larraul-Ernio-Larraul 15,5 kilometroko mendi
lasterketa igandean izango da, 10:30ean.
Irteeran 200 korrikalari inguru egongo dira. 

Asier Imaz Larraul

Duela zazpi urte iritsi zen La-
rraulera Iñigo Ruiz (Donostia,
1976). Urtebetera Larraul-Ernio-
Larraul proba martxan jartzen
ari zen, beste hainbat herritarre-
kin batera. Larrauldarren babe-
sarekin gustura dago Utseta tal-
de antolatzaileko kidea. Aurten
ibilbideko marka hobetzea zaila
izango da, baina parte hartzeare-
na hausteko aukera handiak di-
tuzte.  
200 parte hartzailetan jarri ze-
nuten muga.

Eta duela hamar egun bete zen
kupoa. Pixka bat gehiago sartzen
saiatuko gara, baina ez askoz
gehiago. Alde batetik, herrian
kotxeekin eta zailtasunak izango
genituzke, eta bestetik, Zelatu-
netik Herniorako zatian ez da
komeni jende asko pilatzea, se-
gurtasunari begiratuta.
Egunean bertan izena emate-
ko aukera utzi zenuten hasie-
ran. Orain?
09:00etatik 10:00etara dortsalak
banatuko dira, izena eman dute-
nen artean. Bateren bat libre gel-
dituko balitz, dortsal horiek har-

Tolosa CF-k zaletuen laguntza eskatu du larunbateko partidarako. ATARIA

Iñigo Ruiz eta Andres Aristi mendi lasterketaren antolatzaileak. A. IMAZ

Deialdiak

Abaltzisketa.Benito Lertxundiren
kantugintzari buruzko hitzaldia,
20:30ean, Goibegi eraikineko audi-
toriumean. Hizlaria: Imanol Artola.
Tolosa.Gestíon a la vascahitzaldia
emango du Pepe Rei kultur elkarte-
ko Igor Meltxor kideak, 19:30ean,
kultur etxean.
Tolosa.Bonai Capote  eta Maria
Buenadicha gaztelaniaz, Ahoz Aho
jaialdiaaren barruan, 22:30ean,
Otsabio elkartean.
Tolosa.Drill baby drill  filma izango da
10. Ekozinemanldiaren barruan,
19:15 eta 21:45ean, Leidorren.
Tolosa.Errealitate egitea emaku-
meek bortxakeriarik gabe bizitzeko
duten eskubidea:giza eskubide
kontua dahitzaldia, Maria Naredo-
ren eskutik, 19:30ean, Aranburu jau-
regian.

ATARIA IRRATIA
09:00-11:00. Pasahitza.
Eskualdeko berriak, Olatz Artolaren
Kale Kantoitik, Quark zientzia atala,
Agurtzane Larrañagaren makrobio-
tika errezeta eta  lehiaketa, deitu
943 698038ra edo whatsapp me-
zua bidali 687410033ra 10:45etik
10:55era. Antton Telleriaren eskutik
eguneko abestia saioa amaitzeko.  
11:00-12:00. Hamaiketakoa.
Alegialdeko albisteak.
12:00-13:00. Entzuteko jaioak.
16:00-18:00. Zebrabidea.
18:00-20:00. Goizeko saioak 
utzitako onena. 
21:00. Ataria iluna.

28 KANALA
12:30.Kantari
13:30.Gaurkoan Tolosaldetik 
17:30.Gaurkoan Tolosaldetik
21:30.Gaurkoan Tolosaldetik
22:00. Ikusi Irratia. 
23:30.Gaurkoan Tolosaldetik

FARMAZIAK

Gaur

IBARRA.Egunekoa. Iturrioz, I. 
Euskal Herria kalea, 3. 
Telefonoa: 943 67 09 15.
TOLOSA.Gauekoa.Morant, R. 
Zabalarreta lorategiak, 1. 
Telefonoa: 943 673849

EGURALDIA

IKER IBARLUZEA

Gaur.Goiz partean zaparra-
da hondarrak izango ditugu.
600 metrotik gora elurre-

tan botako du. Eguerdirako atertu
egingo du, eta goietako aire hotza
desagertu eta arratsaldean giro la-
saia nagusituko zaigu. Ateri egongo
da, ostarteak zabalduz. Hotza egin-
go du, 7-8ºtik ez  da pasako.

Bihar.Oso eguraldi polita
egingo du. Goizen goizetik
zeru urdina agertu zaigu.

Eguzkiak goxatu egingo du eta 13-
14º harrapatuko du. Oskarbi eta
eguraldi ona nagusituko zaigu.

TOLOSALDEKOATARIAk ez du bere gain
hartzen egunkarian adierazitako
esanen eta iritzien erantzukizunik.

zehar, leku asko ezagutu... eta
gauza asko eman dizkit bai itsa-
soak.  
Abenturarekin lotu izanda?
Bela mundua oso zabala da, eta
ez du beste kirolek izan dezake-
ten adin mugatzailerik. Gu bela
txikiekin hasi ginen, eta hori ez
nuke esango abentura denik,
baizik eta, lehiaketa. Munduari
bira ematen diogunean ere lehia
da guri erakartzen gaituena, bai-
na abentura oso handia da, bai.
Muturreko egoera asko?
Egoera zail asko bizitu ditugu,
baina onak askoz gehiago izan
dira. Bestela ez ginen bueltatuko. 
Zer entzungo du gaur Topic
zentrora doanak?
Hamar urtetan bost aldiz eman
diot munduari bira eta jendea
horrek erakartzen du gehien bat.
Olinpiar Jokoak oso garrantzi-
tsuak dira, ziurrenik bestea bai-
no gehiago eta estropada txikiak,
baina jendeak ez ditu asko uler-
tzen. Abentura puntu horrek as-
koz gehiago erakartzen du jen-
dea. Tolosan ere beti ezagutu
dugu espiritu abenturazalea.
Agian, itsasoari lotuta gutxiago
bada ere, jende asko dago itsaso-
ari begira bizi dena Tolosaldean.
Aurkezpen txiki bat eginda, Vol-
vo Ocean Race eta munduko bira
horietan zentratuko gara, bideo
txiki eta argazkiez lagunduta.
Jendeari gustatzea eta galderak
eginez gaiak ateratzea espero
dut. Irekia izango da.

I. TERRADILLOS

«Hamar urtetan bost aldiz
eman diot munduari bira;

horrek erakartzen du jendea»

XABI FERNANDEZ
BELA GIDARIA

I. T. - E. M. Ibarra

Amalur jardunaldien barruan,
eta Australiatik itzuli berri, Xabi
Fernandez bela gidariak (Ibarra,
1976) Muturreko nabigatzailea
hitzaldia eskainiko du,Topic
zentroan. Lordi Saralegik gidatu-
ko du 19:30ean hasiko den saioa,
eta sarrera doan izango da. Ibar-
tarra ez dago geldirik, eta asmo
eta ideia berrietan sartuta dabil,
proiektu berriak aurrera atera
nahian. 
Zer moduzko esperientzia
daukazu itsasoarekin? Ezin
esan txarra...

Ezin esan txarra. Urte asko dira
itsasoari eskainiak, eta askotan
kontatu izan ditugu proiektuak
eta abenturak eta gaurkoa ere
hortik joango da. 1998. urtetik
erabat itsasotik bizi izan naiz, eta
suertea izan dut. 
Olinpiar Jokoetan  dominak
edo bost alditan munduari
bira ematea eman dizu itsaso-
ak. Zer gehiago?
Emaitza horiek lortu eta abentu-
ra horiek guztiak egiteko, imaji-
natu pasa ditugun urteak, egun
onak eta txarrak, eta bizi izan di-
tugun abenturak. Jende asko
ezagutu dugu mundu guztian


